
ЃЃЃа

Број 10-145/6

Скопје,15.03.2005 година                               

ДО

ГРАД СКОПЈЕ

КОНЕЧЕН ИзвеШтај на Овластениот ДрЖавен Ревизор

1. Предмет на овој Конечен извештај е извршена ревизија на финансиските извештаи на Град Скопје-Програма за уредување на градежно земјиште, (во понатамошниот текст: Програма за уредување) за 2003 година  кои се прикажани на страните од 9 до 11. 

2. Ревизијата на финансиските извештаи од точка 1 на овој  Конечен извештај е извршена согласно член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 9 од Законот за државна ревизија.

3. Ревизијата од точка 1 на овој  Конечен извештај, е извршена во периодот од 22.11 до 10.12.2004 година, од страна на тим на Државниот завод за ревизија во состав:

-
 Владимир Милојевиќ, Помошник на ГДР, овластен државен ревизор, 

· Наташа Мисовска, самостоен ревизор, 

-
 Љубица Локвенец,  ревизор и

· Гораст Николоски, помлад ревизор

4. Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој Конечен извештај, застапувано од:

-Ристо Пенов-градоначалник на Град Скопје.

5. Одговорност на ревизорите е да го издадат овој Конечен извештај, прикажан на страните од 1 до 8 и да дадат мислење за финансиските извештаи од точка 1, засновано на извршената ревизија.

6. Цел на ревизијата на финансиските извештаи од точка 1 на овој  Конечен извештај, е да овозможи  ревизорот да го изрази мислењето:

· дали финансиските извештаи вистинито и објективно ја искажуваат финансиската положба и резултатот на финансиските активности во согласност со применетата законска регулатива и 

· дали е остварено наменско и законско користење на средствата кои преставуваат државни расходи.

8. Ревизијата е извршена  во согласност со Стандардите за Државна Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија со Правилникот за ревизорските стандарди за државна ревизија (“Сл.весник на РМ” бр.56/98). Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од  страна на раководството на субјектот од точка 1 на овој  извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.

9. Со ревизијата на финансиските извештаи дадени како составен дел на овој Конечен извештај, ревизијата го утврди следното:

9.1. Не е  назначен одговорен сметководител за водење на деловните книги, сметководствените документи, за обработка на податоците и изработка на годишните извештаи за сметката Град Скопје-Програма за уредување на градежно земјиште, што е спротивно на член 16 точка 2 од Законот за сметководството за буџетите и буџетските корисници.

9.2. Не е извршен попис на нематеријалните издатоци и материјалните средства, паричните средства, побарувањата и обврските и изворите на деловни средства на ден 03.06.2003 година ниту е проверен основот за постоење на истите од страна на пописна комисија, што е спротивно на законските прописи. 

9.3. Позицијата Извори на други средства во делот на извори на средства за други намени од Билансот на состојба е проценета во износ од 925.128 илјади денари, а истата потекнува од  минат период (пред 1993 год.). Ревизијата не беше во можност да ја верификува оваа позиција, т.е. за истата не е извршен попис и не е испитан основот и времето на евидентирање.

9.4. Констатирани се слабости и неправилности во врска со начинот на сметководствената евиденција, спротивно на одредбите од Законот за сметководството на буџетите и буџетските корисници и Правилникот за сметководство за буџетите и буџетските корисници, и тоа:
· Деловните книги на крајот на фискалната година не се отпечатени,  поврзани и потпишани од страна на овластено лице, што е во спротивност со Законот за сметководството за буџетите и буџетските корисници.
· Во книговодствената евиденција евидентарани се обврски од претходни години, што значи дека во претходните години фактурите не се евидентирале во временскиот период на настанување на должничко доверителениот однос;

· Во Билансот на состојба не е искажана состојбата по позиции од претходна година;

· Не е средена помошната аналитичка евиденција по партнери односно за еден ист добавувач/коминтент се користи различна шифра. Истото има влијание врз искажувањето на реалната состојба за деловни партнери. Воедно, не е извршено усогласување со деловните партнери.
· Салдата од затворената сметка не се пренесени во Буџетот како почетна состојба од 03.06.2003 година туку како почетна состојба од 01.01.2003 година. Притоа базата на податоци врз основа на која е изготвена завршната сметка не е сочувана;

· Не е усогласена состојбата на сметките искажана на ден 03.06.2003 година согласно начелото на парично искажување заради пресметковна евиденција во минати години. При промена на сметководствената политика (преминувањето на друг начин на евиденција-буџетско сметководство) не е извршено усогласување на сметките;

· Нема конзистентност во употребата на аналитиката;

· Нема хронологија на настаните спротивно на Законот за сметководство на буџетите и буџетските корисници, при што е отежнато поврзувањето на документите, односно во еден налог за книжење се евидентира уплата/исплата по извод,  а по три дена во друг налог се евидентира излезна/влезна фактура односно побарување/обврска при што од сметководствената евиденција се добива информација дека правното лице е во претплата или авансирано, односно непостои ДДО. Подоцна се евидентираат побарувањата/обврските по фактури (кои можат да бидат и од минати години), при тоа не може да се добие реална слика кои обврски се затвораат со конкретното плаќање; 

· При евидентирање на расходи за пренесени обврски од претходни години за градежни работи за уредување на градежно земјиште (изградба на водоводни мрежи, електрична инсталација, озеленување) се користи потставката Пренесени обврски од претходни години при што не е возможно од сметководсвената евиденција да се воочи намената на исплатените обврски од минати години кои во поголем дел се подмируваат преку договори за компензации. Дел од обврските од претходни години се евидентирани во 2003 година односно во несоодветниот временски период. Со Програмата за уредување на градежното земјиште на подрачјето на Град Скопје за 2003 година планирана е горенаведената потставка без да се наведат децидно кои обврски се пренесуваат од претходната година;
· Не е завршена постапката за примопредавање на документацијата и не е потпишан Протоколот за примопредавање на евиденцијата која се водела од страна на Јавното претпријатие за стопанисување на станбен и деловен простор во минати години, иако Град Скопје на неколку пати се има обратено до претпријатието за предавање на целокупната документација. Истовремено, за преземената сметководствена евиденција не е проверен основот и старосната структура, односно не се превземни мерки за расчистување на старите  состојби.
9.5. Позицијата Постојани средства од Билансот на состојба не е реално и објективно искажана од причини што:

· Позицијата Нематеријални издатоци од Билансот на состојба е преценета за износ од 43.609 илјади денари, истовремено за истиот износ е потценета позицијата Материјални средства, во делот на Аванси за средства за работа заради  евидентирање на несоодветна позиција од Билансот на состојба. На позицијата Нематеријални издатоци од Билансот на состојба евидентиран е износ од 43.609 илјади денари кој се однесува на даден аванс на ГП”Техника” за набавка на станови во износ од 536 илјади денари кои не се предадени на Градот Скопје и дадени аванси за инвестиции во минати години за кои нема документација во износ од 43.073 илјади денари;

· Позицијата Материјални средства во делот на Други средства за работа од Билансот на состојба е преценета за износ од 820.475 илјади денари, истовремено за истиот износ е потценета позицијата Материјални средства, во делот на Средства за работа во подготовка,  а се однесуваат на евидентирани инвестиции во тек на несоодветно конто.  Истите се преземени од евиденцијата во Јавното претпријатие за станбен и деловен простор во минати години за кои не е извршено зголемување на материјалните средства заради не утврдената состојба со истите и недостиг на документација за технички прием;

· Материјални средства од Билансот на состојба на ден 03.06.2003 година не се реално прикажани, поради тоа што инвестирањата во текот на годината не се евидентирани во корист на наведените средства и соодветниот извор, а воедно поради непресметана амортизација на наведените средства. Реализираните средства од ставката Изградба, реновирање и унапредување изнесуваат 33.640 илјади денари а се однесуваат на купување на капитални средства. Ефектот не можеме да го пресметаме поради неустроена аналитичка евиденција, не постои воспоставена евиденција на основните средства и непостои книга на основни средства. 

· Не е усогласена евиденцијата на постојаните средства на новата сметководствена политика, односно при преминувањето од пресметковен начин на евидентирање на буџетски начин на евидентирање  истите требало да се евидентираат и на Извори на деловни средства. 
9.6. Позициите Парични средства и Пасивни временски разграничувања од Билансот на состојба е преценета за износ од 35.220 илјади денари, истовремено се потценети Другите неданочни приходи во износ од 4.600 илјади денари заради неевидентиран приход од вратени средства од депозитна сметка во Еуростандард банка ад Скопје, а се преценети пренесениот вишок на приходи над расходи од претходната година за износ од 12.935 илјади денари и е преценет вишокот на приходи над расходи за годината во износ од 35.220 илјади денари од Билансот на приходи и расходи заради неусогласена состојба на жиро сметка со сметководствена евиденција и неусогласена сметководствена евиденција согласно начелото на парично искажување на приходите и расходите. Средствата се префрлени на буџетската сметка на ден 02.04. и 07.04. 2003 година, при што трансакцијата е погрешно  евидентирана. 
9.7. Позицијата Побарувања за дадени аванси, депозити и кауции во делот на Дадени аванси од Билансот на состојба е преценета за износ од 15.565 илјади денари, за истиот износ е преценета позицијата Краткорочни обврски спрема добавувачи во делот на Обврски спрема добавувачи во земјата поради погрешно евидентиран износ при пренос на долговно салдо од сметката за евиденција на обврски на сметката за евиденција на аванси, за фирмите Маврово АДГ Скопје и Блаком Скопје. 

9.8. При ревизијата на позицијата Дадени аванси од Билансот на состојба утврдени се следните неправилности:

· Евидентиран е износ од 177.167 илјади денари кој потекнува од долговни салда на позицијата Обврски спрема добавувачи во земјата од минати години кои произлегуваат од извршена исплата на средства без претходно евидентирана обврска односно без сметководствен документ за настанат ДДО. Во 2004 година е започната постапка за расчистување на претплатните салда во однос на обезбедубавање на документација со што почетната состојба во износ од 181.682 илјади денари е намалена за износ од 4.515 илјади денари. 

· Евидентиран е износ од 6.369 илјади денари за дадени позајмици на Собрание на Град Скопје –Буџет (без одлука од Советот) кои потекнуват од 2000–та година кога се давани позајмици од страна на сметката за користење на средствата од надомест за уредување на градежно земјиште со што се вршело деблокирање на буџетската сметка;

· Истовремено истата позиција не е реално и објективно искажана за износ од 118 илјади денари заради искажано побарувачко салдо на активна сметка, а се однесува на преземено салдо при спојување на сметката за приходи од паноа во 2001 година со сметката за уредување на градежно земјиште. 

9.9. Евидентирани се позајмици од Програмата за уредување на градежно земјиште на Програмата за употреба на градежно земјиште во износ од 1.579.388 илјади денари (во поголем дел од минати години),  кои произлегуваат од пренамена на средства од друга програма односно наплата на приходи од една програма а исплата на обврски од друга програма преку склучени  договори за компензации и цесии, за што не е донесена одлука од Советот на Град Скопје. По истиот основ се создадени и евидентирани обврски за примени аванси во износ од 162.064 илјади од кои 159.713 илјади денари потекнуваат од минати години и 2.351 илјади денари од тековната година. 

9.10. Позицијата Купувачи од Билансот на состојба не е реално и објективно прикажана заради искажано побарувачко салдо односно истата е потценета во износ од 101.378 илјади денари а е потценета позицијата Примени аванси, депозити и кауции кои се однесуваат на претплати од купувачи или на недостиг на документација.

9.11. Позицијата Активни временски разграничувања од Билансот на состојба не е реално и објективно прикажана заради искажано побарувачко салдо во износ од 16.029 илјади денари, а се однесува на евидентирање на намалување на обврски со противставка на АВР кои претходно не се усогласени со активни временски разграничувања.

9.12. На позицијата Активни временски разграничувања од Билансот на состојба е искажан износ од 6.399 илјади денари кој претставува почетно салдо а се однесува на станови и износ од 885 илјади денари кој претставува почетно салдо а се однесува на евидентиран деловен простор за кои не е обезбедена документација за сопственост од надлежна институција. Искажаната вредност на позицијата е преземена евиденција од ЈП за стопанисување со станбен и деловен простор за кои не е испитан основот за евидентирање од пописна комисија ниту има доказ дека истите се во владение на Градот Скопје. Истовремено доколку основот за евидентирање се однесува на градежни објекти, вредноста на истите е обезвреднета заради евидентирање на несоодветно конто на кое не се евидентира зголемување на вредноста на постојаните средства по основ на ревалоризација. Во приложената спецификација од сметководствената евиденција вредноста на некои станови изнесува од 1 до 3 денари. На ревизијата не и беше доставена документација за  основот за евидентирање 

9.13. Позицијата Добавувачи граѓани е потценета во износ од 144 илјади денари, истовремено за истиот износ е потценета позицијата Дадени аванси од Билансот на состојба, а се однесуваат на искажани долговни салда за дадени аванси на индивидуалци (адвокати) без евидентирана обврска врз основа на валиден сметководствен документ.

9.14. Позицијата Други пасивни временски разграничувања од Билансот на состојба е преценета за износ од 1.077 илјади денари за кој износ е преценета позицијата Други активни временски разграничувања поради неправилно евидентирање на обврски за отплата на кредити од минати години. Обврските за отплата на кредити потекнуваат од примени средства по склучени договори за кредит со Поштенска штедилница доо Скопје од 27.12.2000 година со рок на враќање 10.01.2001 година и 24.11.2000 година со рок на враќање 24.12.2000 година во вкупен износ од 8.000 илјади денари, “Балканска банка” ад Скопје од 25.06.2001 година со рок на враќање од 1 година и грејс период од 6 месеци во износ од 10.000 илјади денари и по Договор за превземање на долг склучен на 19.11.2001 година со ЈП “Улици и патишта” Скопје и “Комерцијална банка” ад Скопје, без наведен рок на враќање во износ од 7.000 илјади денари, што е спротивно на член 38 од Законот за Буџетите. Преостанати обврски за исплата на кредитите изнесуваат 8.094 илјади денари.

9.15. Ставката Други оперативни расходи од Билансот на приходи и расходи е преценета за износ од 1.577 илјади денари за кој износ е потценета ставката Отплата на главница по домашен долг поради погрешно евидентирање на расходи кои се однесуваат за отплата на главница од одобрен кредит.

9.16. Извршена е продажба на дел од објект граден по договор за соинвеститерство од 1998 година помеѓу Градот Скопје, ГП Гранит Скопје и Македонска банка ад Скопје, според кој Градот Скопје се јавува како носител на правото на користење на градежно земјиште и соинвеститор со 15 % од вредноста на сите издатоци за изградба на зграда со што се стекнува со право на сопственост на таа зграда. Вкупната вредност на  Договорот за купопродажба од 16.08.2002 година и Анекс на договорот од 13.10.2003 година изнесува 18.264 илјади денари, при што Градот Скопје е согласен на Македонска банка ад Скопје да го продаде делот на градот вложен во објектот и да го пренсе правото на користење на градежното изградено земјиште.  За горенаведената продажба не е донесена одлука од страна на Советот на Град Скопје.  
9.17. При ревизија на наменското и законското користење на средствата предвидени со Буџетот на Програмата за уредување на градежното земјиште за 2003 година (за периодот до 02.04.2003 година), ревизијата го констатираше следното надминување на ниво на планирани средства по ставки и потставки, без навремено да се донесе одлука од Советот за прераспределба на средствата од една во друга позиција, и тоа:

-ставката Други оперативни расходи во износ од 60.511 илјади денари, кои во најголем дел се однесуваат на пренесени обврски од минати години  во износ од 59.280 илјади денари односно планирани се расходи за исплата на обврски од минати години во износ од 25.000 илјади денари, а реализирани е износ од 84.280 илјади денари, 

-ставката Државни дотации, трансфери на физички лица и на нестопански организации во износ од 49.179 илјади денари, која воопшто не е предвидена со Програмата за употреба на градежното земјиште за 2003 година, а се однесува на дадени позајмици на Програмата за употреба на градежно земјиште, 

-ставката Камати по домашни кредити во износ од 911 илјади денари, и

-потставката Изградба на деловни објекти  во износ од 6.088 илјади денари, која не е планирана со Програмата за уредување на градежно земјиште.

Измена и дополнување на програмата е донесена во 11 месец 2003 година и првиот ребаланс на буџетот е донесен на 26.12.2003 година кој влегува во сила наредниот ден од неговото донесување а со примена од 01.01.2003 година. Претходно наведеното укажува на фактот дека Советот усвојува план и програма кои веќе однапред се извршени.

9.18. При увидот во начинот на спроведување на постапките за јавни набавки ревизијата утврди дека:
· Не се врши рангирање и бодирање согласно сите критерими што се применети при изборот на најповолен понудувач согласно член 25 и 32 од Законот за јавни набавки;

· Не е спроведена постапка за јавна набавка за изработка на проекти од страна на Завод за урбанизам и архитектура-Скопје за износ од 262 илјади денари, одноно исплатени се фактури од извршена работа во 2003 година по склучени договори во 2001 година. Договорите се склучени во 2001 година со предвиден рок за изработка од 1 месец а за истите се доставени и исплатени фактури од 2003 година;

· Објавен е ограничен јавен повик број 18-1/2002 по повеќе позиции-видови на набавки за изградба на инфраструктура и јавни површини според кој во фазата на претквалификација се избрани и квалификувани добавувачи до кои не е доставено писмено барање за прибирање на финансиски понуди. Во текот на годината се вршени набавки од добавувачите а во извештаите од поединечните набавки е наведено дека не е извршено јавно отварање на доставените понуди, што значи дека втората фаза од ограничениот повик не е завршена согласно пропишаните одредби од законот.

9.19. Вкупниот ефект од изнесените наоди во точката 9.6. е преценување на приходите над расходите за износ од 43.555 илјади денари, поради преценети приходи за истиот износ.

10. Според наше мислење, поради ефектите на наодите  изнесени во точките од 9.2. до 9.15, финансиските извештаи на Град Скопје-Програма за уредување на градежно земјиште, невистинито и необјективно ја искажуваат финансиската положба и резултатот на финансиските активности за фискалната 2003  година. 

11. Според наше мислење, поради ефектите на наодите изнесени во точките од 9.1. до 9.18. во Град Скопје-Програма за уредување на градежно земјиште, не е остварено  законско и наменско  користење на средствата во финансиските трансакции кои претставуваат државни расходи. 

12. Значајно е да се обелодени дека сметката на Град Скопје-Програма за уредување на градежно земјиште е затворена на ден 03.06.2003 година, согласно пиемено известување од страна на Министерството за финансии и Законот за буџетите, при што финансиските средства се префрлени на сметката на Буџетот на Град Скопје. Завршната сметка е изготвена со состојба на 02.04.2003 година, а сметката е ставена во мирување, поради можни уплати, кои редовно се празнети на сметката на Град Скопје-Буџет на Град Скопје до 03.06.2003 година.
Овластен државен ревизор
   


       






      Владимир Милојевиќ

[image: image2.wmf]Opis na pozicijata

 Ostvareno/ 

Izvr{eno 2002 

god.

Buxet za 2003 

godina 

 Ostvareno/ 

Izvr{eno do 

02.04.2003 god.

000 Den.

000 Den.

000 Den.

P R I H O D I

DANO^NI PRIHODI

617,369

334,600

178,546

NEDANO^NI PRIHODI

1,574

5,400

984

KAPITALNI PRIHODI

0

5,000

6,088

TRANSFERI I DONACII

34,603

45,000

27,945

 

DOMA[NO ZADOL@UVAWE

7,500

1,000

1,078

VKUPNO PRIHODI 

661,046

391,000

214,641

RASHODI

TEKOVNI RASHODI

Stoki i drugi uslugi

150,281

32,500

86,422

Tekovni transferi i subvencii

139,875

0

49,179

Kamatni pla}awa

7,156

0

911

Vkupno tekovni rashodi

297,312

32,500

136,512

KAPITALNI RASHODI

Kupuvawe na kapitalni sredstva

317,698

357,500

34,574

Vkupno kapitalni rashodi

317,698

357,500

34,574

OTPLATA NA GLAVNICA

21,091

1,000

0

VKUPNO RASHODI 

636,101

391,000

171,086

VI[OK NA PRIHODI

24,945

0

43,555

BILANS NA PRIHODI I RASHODI

GRAD SKOPJE-PROGRAMA ZA UREDUVAWE NA GRADE@NO 

ZEMJI[TE


[image: image3.wmf]Opis na pozicijata

Sostojba na den 

31.12.2002 g.

Sostojba na den 

02.04.2003 g.

000 Den.

000 Den.

AKTIVA

TEKOVNI SREDSTVA

Pari~ni sredstva

12,010

35,220

Kupuva~i

219,608

197,739

Pobaruvawa za dadeni avansi, depoziti i kaucii

195,769

186,510

Drugi kratkoro~ni pobaruvawa

84

72

Finansiski i presmetkovni odnosi

1,534,171

1,579,388

Aktivni vremenski razgrani~uvawa

57,914

43,591

Vkupno tekovni sredstva

2,019,556

2,042,520

POSTOJANI SREDSTVA 

Nematerijalni izdatoci

43,609

43,609

Materijalni  sredstva 

820,475

820,475

Vkupno postojani sredstva 

864,084

864,084

VKUPNA AKTIVA

2,883,640

2,906,604

PASIVA

IZVORI NA DELOVNI SREDSTVA

Deloven fond

46,305

46,305

Vkupno izvori na delovni sredstva

46,305

46,305

TEKOVNI OBVRSKI

Dobavuva~i

171,730

149,932

Primeni avansi, depoziti i kaucii

50,542

162,064

Kratkoro~ni finansiski obvrski

9,671

8,094

Obvrski sprema dr`avata i drugi institucii i 

drugi danoci i pridonesi

109,171

0

Pasivni vremenski razgrani~uvawa

1,571,093

1,615,081

Vkupno tekovni obvrski

1,912,207

1,935,171

IZVORI NA DRUGI SREDSTVA

925,128

925,128

VKUPNA PASIVA

2,883,640

2,906,604

BILANS NA SOSTOJBA NA DEN 02.04.2003 GODINA

GRAD SKOPJE-PROGRAMA ZA UREDUVAWE NA GRADE@NO ZEMJI[TE


[image: image4.wmf]O  P  I  S

Dr`aven - javen 

kapital 

Izvori na drugi 

sredstva

Sostojba 01.01.2003 godina

46,305

                  

 

925,128

                 

 

Vkupno zgolemuvawe po osnov na:

0

0

Nabavki

0

0

Revalorizacija

0

0

Vkupno namaluvawe po osnov na:

0

0

Otpis na oprema

0

0

Amortizacija

0

0

Sostojba 02.04.2003 godina

46,305

                  

 

925,128

                 

 

GRAD SKOPJE-PROGRAMA ZA UREDUVAWE NA GRADE@NO 

ZEMJI[TE

NA PROMENITE NA IZVORITE NA KAPITALNI SREDSTVA

 

ZA 2003 

GODINA

PREGLED








�


РЕПУБЛИКА МАКЕДОНИЈА


ДРЖАВЕН ЗАВОД ЗА РЕВИЗИЈА











"Mar{al Tito"br. 12/3; 

Ovlasten dr`aven revizor 

tel.3 211-262; faks 3211-272




    __________________________

10
"Mar{al Tito"br. 12/3; 

Ovlasten dr`aven revizor 

tel. 211-262; faks 211-272




    __________________________

10
Dr`aven zavod za revizija

Ovlasten dr`aven revizor 



    __________________________

